
SINOPSIS 

Keris dihasilkan dengan menggunakan kaedah tertentu, justeru itu pandai besi adalah 

orang yang dianggap istimew8:_ kerana memiliki kemahiran menempa,menjampi serta 

memasukkan bahan yang beracun ke dalam mata keris. Secara umumnya terdapat tiga bahagian 

utama • keris iaitu hulu, mata· dan sarong. Hulu keris dilekatkan. pada mata keris dengan 

menggunakan perekat daripada campuran damar dan minyak. Biasanya hulu keris diperbuat 

daripada tunjang atau teras kemuninng, kayu hitam, kayu sena, kayu petai belalang, gading, 

perak tanduk dan sumbu badak. 

Keris dihasilkan adalah untuk berbagai tujuan. la bergantung kepada masyarakat dulu dan 
at 

sekarang menggunakannya untuk apa tujuan sekalipun. Keris yang digunakan di diam 
t\ 

perkahwinan adalah bertujuan untuk membezak:an antara pengantin lelaki· dengan pengapitnya. 

Keris yang dipakai oleh dihiasi dengan hiasan yang bermotifkan bunga-bungaan. 

Keris yang berfungsi sebagai kelengkapan pakaian, dipakai dalam upacara rasmi istana, 

upacara-upacara beradab ataupun dalam upacara pertabalan diraja. Ini akan melambangkan 

kedaulatan. Begitu juga dalam kehidupan masyarakat Melayu, berpakaian beradat adalah 

apabila pakaian tradisional tersebut lengkap dengan keris terpacak di pinggang. 

Selain itu, keris juga dianggap oleh sesetengah orang Melayu sebagai benda yang 

mempunyai kuasa mistik ataupun kuasa ghaib.Malah ada sesetengah golongail tua begitu fanati 

dengan kepercayaan tersebut sehinggakan percaya bahawa lebih berumur keris itu, lebih 

tinggilah kuasanya. Dari kepercayaan itu juga lab wujudnya satu adat dalam pemujaan untuk 

mendapat khidmat keris tersebut contohnya utnuk menyembuhkan penyakit, memohon 

kekayaan ataupun memuja untuk tujuan kejahatan. 

1.0 PENGENALAN 

Bercakap tentang senjata bererti harus berbicara tentang kehidupan masyarakat Melayu 

di mana senjata ini digunakan. Keris berperanan penting dalam masyarakat dan bukannya"
semata-mata digunakan sebagai senjata. 

Di kawasan Nusantara, banyak senjata yang dianggap mempunyai kuasa magis yang 

harus dihormati. Seseorang akan berasa selamat apabila membawa senjata ini semasa dalam 

perjalanan. 

Seni pertukangan besi adalah seni pertukangan yang lain. Barang-barang yang diperbuat 

daripada besi lebih merupakan alat-alat senjata dan ianya digunakan oleh manusia untuk 

melakukan sesuatu pekerjaan. Alat-alat yang biasa diperbuat daripada besi ialah golok, parang, 

pisau, keris dan seumpamanya. 

Biasanya orang memberi gelaran'pandai besi'kepada orang yang pandai dalam 

pertukangan besi, 'pandai keris'kepada tukang keris dan sebagainya,termasuklah'pandai perak' 

kepada mereka yang mahir dalam seni pertukangan perak .. 

Keris biasanya dikenali sebagai senjata manikam disebabkan oleh beberapa faktor 

geografis dan pengaruh lingkungan. Maka, disebabkan oleh faktor tersebut, keris mempunyai 

perbezaan dari segi bentuk dan fungsinya. Pada zaman terdahulu, keris biasanya digunakan 

sebagai senjata untuk mempertahankan diri dan juga membunuh. 

Penggunaan keris merangkumi kehidupan yang amat luas dalam budaya masyarakat 

sejagat terutamanya berhubungan dengan tatacara kehidupan seperti spiritual(menjaga 

keselamatan, kebahagiaan hidup dan sebagainya). Keris merupakan hasil seni sesuatu 

